
«ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»  ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը 
««Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» Հայաստանի Հանրապետության օրենքի հավելվածի 82-րդ կետի 4-րդ ենթակետի «դ» պարբերությամբ նախատեսվում է ստեղծել Ակադեմիական քաղաք՝ որպես որակյալ բարձրագույն կրթության և հետազոտության համար արդիական միջավայր։ Ակադեմիական քաղաք ստեղծելու անհրաժեշտությունն առաջացել է՝ կրթության, հետազոտության և արդյունաբերության ոլորտների միջև կապ ստեղծելու նպատակով՝ ապահովելու տնտեսվարող սուբյեկտների պահանջները բավարարող առաջադիմական կրթություն և հետազոտական արդի միջավայր։ Ակադեմիական քաղաքի միջոցով ստեղծվելու է ենթակառուցվածքների այնպիսի ամբողջություն, որը տարբեր ոլորտներում ստացվող գիտելիքի փորձարկման և գործնական կիրառման հնարավորություն կտա։     
«Մեկ անձից գնման ընթացակարգով գնման գործընթաց կազմակերպելու և «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) մշակումը պայմանավորված է «Ակադեմիական քաղաք» ծրագրի (այսուհետ՝ Ծրագիր) իրականացման շրջանակներում Ակադեմիական քաղաքի կրթականկլաստերի ձևավորմանը միտված խորհրդատվական ծառայությունների գնման գործընթաց կազմակերպելու անհրաժեշտությամբ: Նախագծով, մասնավորապես, հնարավորություն է ստեղծվում ձեռք բերել Ակադեմիական քաղաքի կրթական կլաստերի ձևավորմանը միտված խորհրդատվական ծառայություններ՝ Հայաստանի Հանրապետության բարձրագույն մանկավարժական կրթության որակի լավարկման և միջազգային մրցունակության բարձրացման նպատակով:
Մեկ անձից գնման ընթացակարգով գնման գործընթաց կազմակերպելու անհրաժեշտությունը պայմանավորված է միջազգային բարձր վարկանիշ և Ծրագրի իրականացման համար անհրաժեշտ բաղադրիչների մշակման բացառիկ և աննախադեպ փորձ ունեցող կազմակերպություն ներգրավելու պահանջով։ 

1. Առաջարկվող կարգավորման բնույթը
    Լոնդոնի Համալսարանական Քոլեջը (UCL) գիտական հաստատությունների, տարբեր մակարդակների կրթական ծրագրերի, կրթական և հասարակական գիտությունների ինտեգրված կլաստերների ստեղծման և շահագործման ոլորտում եվրոպական և միջազգային ասպարեզում համարժեքը չունեցող փորձառություն ունեցող համալսարան է: Արդեն տասներկուերորդ տարի անընդմեջ UCL-ը կրթության ոլորտում զբաղեցնում է առաջին հորիզոնականը՝ UCL Կրթության ինստիտուտի (Institute of Education) ակադեմիական գերազանցությամբ ու առաջնորդությամբ, և առաջատար է նույնիսկ Հարվարդի, Օքսֆորդի, Քեմբրիջի և Սթենֆորդի համալսարաններից։[footnoteRef:1]  Այս կարևոր հանգամանքը հիմք ընդունելով՝ ՀՀ կրթության, գիտության, մշակույթի և սպարտի նախարարության բարձրագույն կրթության և գիտության կոմիտեի և UCL-ի միջև 2024թ․ հոկտեմբերի 8-ին ստորագրվել է մտադրությունների նամակ, որով կողմերը պայմանավորվել են համագործակցել միմյանց հետ հետևյալ ուղղություններով․ համալսարանների միավորման մոդելների վերաբերյալ գիտելիքի փոխանակում և խորհրդատվության մատուցում, ուսումնական ծրագրերի մշակում և գնահատում, բարձրագույն կրթության հաստատության աշխատակազմի մասնագիտական զարգացման նպատակով աջակցություն։[footnoteRef:2] [1:  https://www.topuniversities.com/university-subject-rankings/education-training
https://www.ucl.ac.uk/news/2025/mar/ucl-ranks-number-one-world-education-and-architecture-built-environment ]  [2:  https://www.hesc.am/hy/file/mtadrutyunneri-namak-hh-kgmsn-bardzraguyn-krtutyan-yev-gitutyan-komitei-yev-londoni-hamalsaranakan-koleji-i-dems-krtutyan-yev-hasarakutyan-fakulteti-mijyev-an/ ] 

UCL-ն իր գերազանցության մոդելն այլ երկրներում կիրառելու առաքելությունն իրականացնելու նպատակով մատուցում է խորհրդատվական ծառայություններ միայն իր դուստր կազմակերպության՝ Միացյալ Թագավորության օրենսդրությամբ հիմնադրված և գործող «ՅուՍիԷլ Քընսալթանթս Լիմիթիդ» ընկերության միջոցով։[footnoteRef:3] Այսինքն, միայն «ՅուՍիԷլ Քընսալթանթս Լիմիթիդ» ընկերությունն (այսուհետ՝ «Կազմակերպություն») ունի բացառիկ իրավունք UCL-ի անունից մատուցել խորհրդատվական ծառայություններ՝ UCL-ի հարուստ փորձը վճարովի հիմունքներով տարածելու նպատակով։  Կազմակերպությունը, կիրառելով UCL-ի եզակի փորձը, օժանդակում է ուսումնական հաստատություններին իրենց վերափոխման գործընթացում` խթանելով երկարաժամկետ կայուն զարգացումը, ինչպես նաև համակարգային մտածողությունը և նորարարությունը։ [3:  https://www.ucl.ac.uk/consultants/about-us ] 

Ուստի հաշվի առնելով այս փաստը, ինչպես նաև այն, որ «Գնումների մասին» ՀՀ օրենսդրության 23-րդ հոդվածի 1-ին մասի 1-ին կետի համաձայն՝ գնումը կարող է կատարվել մեկ անձից, եթե գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ՝ նպատակահարմար է Կազմակերպությունից կատարել խորհրդատվական ծառայությունների գնում մեկ անձից ընթացակարգով՝ Ակադեմիական քաղաքի կրթական կլաստերի ձևավորմանն ուղղված գործողությունների իրականացման նպատակով:[footnoteRef:4] [4:  https://www.ucl.ac.uk/consultants/about-us ] 

Նախագծի ընդունման արդյունքում հնարավոր կդառնա, Ծրագրի իրականացումն ապահովելու նպատակով, Կազմակերպությունից ձեռք բերել խորհրդատվական ծառայություններ՝ միտված Ակադեմիական քաղաքի կրթական կլաստերի ձևավորմանը։ 
[bookmark: _GoBack]Վերոնշյալ գործընթացն ապահովելու նպատակով, ինչպես նաև հաշվի առնելով, որ Կազմակերպության հետ հետագա բանակցության արդյունքում պայմանագրի յուրաքանչյուր տարվա գնի վճարման կարգ է սահմանվել 30%-35%-35% չափերով վճարումը (նախկին 50%-25%-25%  չափերի փոխարեն)՝ Նախագծով առաջարկվում է Ակադեմիական քաղաքի կրթական կլաստերի ձևավորման համար ՀՀ պետական բյուջեի «1240. Ակադեմիական քաղաքի ստեղծում» ծրագրի «32001. Ակադեմիական քաղաքի նախագծման, կառուցման և բովանդակային գործընթացների ապահովում» միջոցառման գծով նախատեսված ֆինանսական միջոցներից 271,000.0 հազ. դրամ (պայմանագրի առաջին տարվա գնի 30%-ը) ուղղել «11002. Ակադեմիական քաղաք ծրագրի իրականացման համար միջազգային խորհրդատվական ծառայությունների ձեռքբերում և պայմանագրերի սպասարկում» միջոցառմանը: Նախատեսվում է «11002. Ակադեմիական քաղաք ծրագրի իրականացման համար միջազգային խորհրդատվական ծառայությունների ձեռքբերում և պայմանագրերի սպասարկում» միջոցառումից 6,610,400.0 բրիտանական ֆունտ ստեռլինգին (GBP) համարժեք ՀՀ դրամ հինգ տարվա կտրվածքով հատկացնել ՅուՍիԷլ Քընսալթանթս Լիմիթիդ» կազմակերպությանը։ Նախատեսվում է ըստ տարիների բաշխված գումարները յուրաքանչյուր օրացուցային տարվա կտրվածքով փոխանցել փուլային տարբերակով (30% սկզբում, 35% օրացուցային տարվա կեսին և 35% վերջում)` համաձայն Կազմակերպության հետ կնքվելիք խորհդատվական ծառայությունների մատուցման պայմանագրի նախագծի, որը կցված է: Կից ներկայացվում է նաև Կազմակերպությունից ստացված տեխնիկական և ֆինանսական առաջարկը (project proposal), որի հիման վրա կազմվել է պայմանագրի Հավելված 1-ը և Կազմակերպության ընտրության վերաբերյալ ուսումնասիրությունների առարկայական հիմնավորումները։
Անհրաժեշտ է նշել նաև, որ «1240. Ակադեմիական քաղաքի ստեղծում» ծրագրի «11002. Ակադեմիական քաղաք ծրագրի իրականացման համար միջազգային խորհրդատվական ծառայությունների ձեռքբերում և պայմանագրերի սպասարկում» միջոցառման գծով ՀՀ կառավարության 17.10.2024թ. N 1645-Ա, 26.09.2024թ. N 1535-Ա և 26.09.2024թ. N 1516-Ա  որոշումների համամաձայն «Ակադեմիական քաղաք» ծրագրի իրականացման շրջանակներում մեկ անձից գնման ընթացակարգով կնքվել են պայմանագրեր համապատասխանաբար՝ Սիստեմատիկա ընկերության հետ Ակադեմիական քաղաքի տրանսպորտի և շարժունակության վերաբերյալ խորհրդատվական ծառայություններ ձեռք բերելու, ԹՈՒՄ Ինթերնեյշնլ ՋիԷմբիԷյջ-ի հետ Ակադեմիական քաղաքի կառավարման մոդել մշակելու և Ակադեմիական քաղաքի տեխնիկական կլաստերի ինտեգրված ռազմավարություն և կառավարման համակարգ ձևավորելու ծառայությունները ձեռք բերելու և ԱրԷսՅուՓի Րաբե Սթրաթիջիք Ուրբան Փլենինգի հետ քաղաքաշինական զարգացման ռազմավարական շրջանակի մշակման ծառայություններ ձեռք բերելու նպատակով:   
Ելնելով վերոգրյալից՝ հայտնում ենք, որ վերոնշյալ պայմանագրերի գծով ՀՀ պետական բյուջեից վճարումներն իրականացվում են փուլային տարբերակով, հետևաբար «11002. Ակադեմիական քաղաք ծրագրի իրականացման համար միջազգային խորհրդատվական ծառայությունների ձեռքբերում և պայմանագրերի սպասարկում» միջոցառման գծով հաստատված ֆինանսական միջոցները ծանրաբեռնված են։  

1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի կողմից։ 

1. Ակնկալվող արդյունքը
Նախագծի ընդունման դեպքում ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեին կթույլատրվի Կազմակերպությունից ձեռք բերել ծառայություններ մեկ անձից գնման ձևով` Ակադեմիական քաղաքի կրթական կլաստերի ձևավորման նպատակով անհրաժեշտ գործողությունների իրականացման համար, ինչը հնարավորություն կտա պատշաճ կերպով ապահովելու Ծրագրի հետ կապված բնականոն աշխատանքները և շարունակական զարգացումը:

1. ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվող փոփոխությունների մասին
	Նախագծի ընդունումը ՀՀ 2025 թվականի պետական բյուջեի տարեկան եկամուտների և ծախսերի փոփոխության չի հանգեցնում:
        Հարկ է նշել նաև, որ նվազեցվող միջոցառման գծով մինչև տարեվերջ ֆինանսական միջոցների վերականգնման անհրաժեշտությունը բացակայում է:

1.  ՀՀ կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության  մասին
Նախագծի ընդունմամբ այլ իրավական ակտերում փոփոխություններ կատարելու անհրաժեշտությունը բացակայում է:

1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	Ներկայացված Նախագիծը բխում  է.
· ««Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքով հաստատված հավելվածի 82-րդ կետի 4-րդ ենթակետի «դ. ակադեմիական քաղաքի ստեղծում՝ որպես որակյալ բարձրագույն կրթության և հետազոտության համար արդիական կրթական միջավայրի ապահովման կամպուսային կլաստերների համախումբ: Ակադեմիական քաղաքը կապահովի ուսումնական հաստատությունների, գիտական ու արտադրական կազմակերպությունների միջև ցանցային, սիներգիական համագործակցության ընդլայնումը՝ ներառելով ժամանակակից վիրտուալ, սոցիալական, ինչպես նաև ֆիզիկական ենթակառուցվածքները» պարբերությունից,
· ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված N 1 Հավելվածի «Կրթություն» բաժնի 20-րդ «Ակադեմիական քաղաքի հիմնադրման հայեցակարգի մշակում» նպատակի 20․2-րդ «Ակադեմիական քաղաքի հիմնադրման հայեցակարգից բխող միջոցառումների իրականացում» միջոցառումից,
· ՀՀ կառավարության 2023 թվականի հոկտեմբերի 19-ի N 1802-Լ որոշմամբ հաստատված «Ակադեմիական քաղաք» ծրագրի հայեցակարգից։



